
https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2023-yil 19-dekabr, seshanba, 
150 (23.871)-son

Kibr va 
manmanlikdan 
o‘zini tiya bilish 

ulug‘likning 
birinchi 
belgisidir

KUN
H IKMATI

Davlatimiz rahbari Shavkat 
Mirziyoyev 15-dekabr kuni 
yoshlar siyosatida amalga 
oshirilgan ishlar va kelgusi 
yildagi ustuvor vazifalar 
bo‘yicha hisobot bilan 
tanishdi.

Biz, ya’ni Yoshlar ishlari agent­
ligi viloyat boshqarmasi vakillari 
joriy yilning o‘tgan 11 oyi davo­
mida yoshlarni har tomonlama 
qo‘llab-quvvatlash borasida 
amalga oshirilgan ishlarni sarhisob 
qilib, kelgusidagi muhim vazifalar­
ni belgilab oldik. 

Yil boshida “Yoshlar balansi”ga 
asosan, 14-30 yoshdagi 1 million 
72  ming nafar yigit-qiz “qizil”, 
“sariq”, “yashil” toifalarga ajratil­
di. Ularning 28 ming 324 nafari 
“qizil”, ya’ni og‘ir toifaga man­
sub deb topilgan va muammolari 
o‘rganilib, ularga yechim izlash 
maqsadida “Yo‘l xaritalari”ga 
kiritilgan. Shu paytga qadar bu 
yoshlarning 28 ming 43 nafariga 
ko‘maklashildi, 1369 nafari doimiy 
ish bilan ta’minlandi, 902 nafariga 
jami 10 milliard so‘mlik imtiyozli 
kreditlar ajratildi. 1142 nafar yosh­
ga asbob-uskunalar va mehnat 
qurollari berildi. Xullas, yilning 
o‘tgan davrida jami 28 ming 43 
nafar yigit-qizga turli yordamlar 
ko‘rsatildi. Hozirda og‘ir toifada 
turgan 537 nafar yoshning muam­
molariga yil oxirigacha yechim 

topish choralari ko‘rilyapti. 
Shuningdek, har bir mahallada 

“Yoshlar bandligi dasturi” amalga 
oshirilib, 54 ming 373 nafar yosh 
ish bilan ta’minlandi. 

“Yoshlar daftari” orqali ko‘rsa­
tiladigan yordam turlari soni 30 
taga yetganligi, murojaatlarni 
ko‘rib chiqish muddati esa 30 
kundan 5 kungacha qisqargani 
muhim ahamiyatga ega bo‘ldi. 
2023-yilda “Yoshlar daftari”ga 
viloyat bo‘yicha jami 41 ming 
232 nafar yosh kiritilgan edi. Shu 
paytgacha ularning 33 ming 846 
nafariga amaliy yordam ko‘rsatilib, 
“daftar”dan chiqarildi. 

“Besh tashabbus olimpiadasi” 
bu yildan boshlab 4 ta yo‘nalish­
da – mahalla, maktab, profes­
sional ta’lim va oliygohlar tizimida 
o‘tkazilib, 494 ming 192 nafar 
yosh qamrab olindi. Shu nomdagi 

olimpiada va parolimpiadaning 
respublika bosqichida umumja­
moa hisobida viloyatimiz vakillari 
birinchi o‘rinni qo‘lga kiritdi. Unda 
g‘olib bo‘lgan yoshlar yashay­
digan mahallalarda 16 ta sport 
maydonchasi barpo etildi. 

2024-yilda yoshlarni 
qo‘llab-quvvatlash bo‘yicha 
oldimizga bir qator maqsadlarni 
belgilab oldik. Jumladan, "Ombor 
daftari" shakllantiriladigan bo‘ldi. 
Bu har bir yo‘nalish bo‘yicha, ya’ni 
og‘ir toifadagi yoshlar bo‘ladimi, 
iqtidorli yigit-qizlar bo‘ladimi yoki 
xorijda mehnat qilayotgan yosh­
larmi, ularning muammolarini ye­
chish, qiziqishlari bo‘yicha ko‘mak 
ko‘rsatishga xizmat qiladi. "Ombor 
daftari"ni shakllantirish yuzasidan 
bir qator yo‘nalishlar bo‘yicha 
vazifalar belgilab olindi. 

O‘tayotgan yilda “Ibrat farzand­
lari” platformasi hamda “Ibrat 
Academy” ilovasi orqali bepul 
til o‘rganishda mahallalardagi 
yoshlar yetakchilari boshqalarga 
namuna bo‘lyapti. Natijada ushbu 
loyiha orqali bepul til o‘rganayot­
gan yoshlarimiz 187 ming 345 na­
farga yetdi. Loyihani bundan keyin 
ham barcha mahallalarda keng 
targ‘ib qilib, bepul til o‘rganuv­
chilar sonini 200 ming nafardan 
oshirish maqsad qilingan.

Husan TO‘XTAYEV,
Yoshlar ishlari agentligi 

viloyat boshqarmasi boshlig‘i.

Joriy yil 5-dekabr kuni “Xavfsiz hudud 
- dolzarb 40 kunligi va pirotexnika” 
tezkor-profilaktik tadbirlari davomida 
Samarqand temir yo‘l texnikumi oldi-
da o‘tkazilgan tezkor-qidiruv tadbirlari 
davomida Samarqand shahrida yashov
chi voyaga yetmagan X.J.“TRENIYA” 
yozuvli 2500 dona pirotexnika vosita-
larini noqonuniy saqlab kelayotganligi 
aniqlangan.

Bir qarashda oddiy xabar. Ammo xulosa qilish­
ga shoshilmang.

Ma’muriy javobgarlik to‘g‘risidagi kodeksning 
185-1-moddasida pirotexnika buyumlarini qonun­
ga xilof ravishda ishlab chiqarish, tayyorlash, 
saqlash, tashish, jo‘natish, ulardan foydalanish, 
shuningdek, ularni qonunga xilof ravishda 
O‘zbekiston Respublikasiga olib kirish (O‘zbekis­
ton Respublikasidan olib chiqish) yoki o‘tkazish 
uchun javobgarlik belgilangan.

Ushbu holat huquqbuzarlik ashyolarini muso­
dara qilib, bazaviy hisoblash miqdorining besh 
baravaridan yigirma baravarigacha miqdorda 

jarima solishga sabab bo‘ladi.
Shu o‘rinda bir eslatma, qonunchilikka bu modda 

2010-yilda kiritilgan. Ya’ni, u yangilik emas.
E’tibor qilayotgan bo‘lsangiz, vosita xavfi va zararini 

tushunmasligingiz kamida 1,5 million so‘m jarima 
to‘lashingizga sabab bo‘ladi. Masalaga boshqa 
tomondan qarash ham katta xato. Misol uchun, bir 
necha milliard so‘mlik pirotexnika buyumlarini muo­
malaga kiritib, 6 million so‘m nari-berisida jarima 
to‘lab “qutilib ketish”ning iloji yo‘q. Nega?

Birinchidan, “pirotexnika”ning qonunga xilof 
muomalasi ma’muriy jazo qo‘llanilganidan keyin 
sodir etilsa, BHM 50 baravaridan 100 baravariga­
cha jarima, 360 soatgacha majburiy jamoat ishlari 
yoki 2 yilgacha axloq tuzatish ishlari yoki 1 yildan 
3 yilgacha ozodlikni cheklash yoki 3 yilgacha 
ozodlikdan mahrum qilish bilan jazolanadi.

Ikkinchidan, qilmishning va u keltirib chiqargan 
salbiy oqibatlarning og‘ir-yengilligi, pirotexnika 
buyumlarining miqdoridan kelib chiqib, 10 yil­
gacha ozodlikdan mahrum qilish ham nazarda 
tutilgan.

A.ABDUALIMOV,
transportda xavfsizlikni ta’minlash 

boshqarmasi JQB katta tezkor vakili.

“Mahalliy davlat hokimiyati to‘g‘risida”gi 
O‘zbekiston Respublikasi Qonunining 17-mod-
dasiga asosan QAROR QILAMAN:

1. Xalq deputatlari viloyat Kengashining 
navbatdagi oltinchi chaqiriq to‘qson to‘rtinchi 
sessiyasi 2023-yil 22-dekabr kuni chaqirilsin.

2. Sessiya kun tartibiga quyidagi masalalar 
kiritilsin:

- “O‘zbekiston - 2030” strategiyasining ijrosi 
bo‘yicha amalga oshirilayotgan ishlar yuzasi­
dan viloyat hokimining o‘rinbosari Sh.Xuday­
berdiyev axboroti haqida;

- mahalliy budjet daromadlarining belgilan­
gan prognoz ko‘rsatkichlari bajarilishini ta’min­
lash, hududning iqtisodiy o‘sish nuqtalarini 
inobatga olgan holda qo‘shimcha manbalarni 
aniqlash, soliq qarzlarini qisqartirish, ortiqcha 
to‘lovlarga yo‘l qo‘yilmaslik borasida amal­
ga oshirilayotgan ishlar bo‘yicha viloyat soliq 
boshqarmasi boshlig‘i S.Eshmatovning hisoboti 
haqida;

- viloyatdagi ayrim aholi punktlarini nomlash 
va qayta nomlash to‘g‘risida;

- viloyat hokimining 2023-yil 7-dekabr­
dagi “Viloyat mahalliy budjetining 2023-yil II 
va III chorak daromadlar rejasining orttirib 
bajarilgan qismidan foydalanish to‘g‘risida”­
gi 334-7-0-Q/23-son qarori bilan ajratilgan 
mablag‘larning ishlatilishi yuzasidan viloyat 
hokimi o‘rinbosari O.Xamrayevning hisoboti 
to‘g‘risida;

- viloyat hokimining 2023-yil 15-dekabrda­
gi “Viloyat mahalliy budjetining qo‘shim­
cha manbalaridan foydalanish to‘g‘risida”gi 
337-7-0-Q/23-son qarori bilan ajratilgan mab­
lag‘larning ishlatilishi yuzasidan viloyat hokimi 
o‘rinbosari A.Shukurovning hisoboti to‘g‘risida;

- O‘zbekiston Respublikasi Prezidentining 
2022-yil 25-oktabrdagi “2022-2023-yillar­
da mahallalar infratuzilmasini yanada yax­
shilash bo‘yicha qo‘shimcha chora-tadbirlar 
to‘g‘risida”gi PQ-408-son qaroriga asosan 
tasdiqlangan dastur doirasida iqtisod qilingan 
mablag‘larlarni boshqa obyektlarga yo‘naltirish 
to‘g‘risida;

- O‘zbekiston Respublikasi Vazirlar Mahka­
masining 2023-yil 5-oktabrdagi maxsus bayo­
niga asosan, Ishtixon tumanidagi 25-umumiy 
o‘rta ta’lim maktabini rekonstruksiya qilish 
obyektiga bosh loyiha va bosh pudrat tashkilot­
larini belgilash to‘g‘risida.

Viloyat hokimi	 v.v.b.     F.ABILOV

2023-yil 15-dekabr

Mamlakatimizda mehmon 
bo‘lib turgan Xitoy Xalq Res
publikasi Butunxitoy Xalq 
vakillari kengashi raisi o‘rin-
bosari Chjan Szinvey rah-
barligidagi delegatsiya Sa-
marqandga tashrif buyurdi.

Mehmonlar dastlab shahardagi 
tarixiy-madaniy yodgorliklar, diqqatga 
sazovor joylar bilan tanishdi. 

Amir Temur maqbarasi, Registon 
maydonida bo‘lgan delegatsiyaga 
sohibqiron bobomiz va temuriylar 
tomonidan amalga oshirilgan bunyod­
korlik ishlari, ilm-fan va madaniyat 
rivoji yo‘lidagi ishlar haqida ma’lu­
mot berildi. Ulug‘bek madrasasi va 
bu yerdagi yurtimiz ta’lim tarixiga oid 
ko‘rgazma, milliy hunarmandchilik 
mahsulotlari namunalari mehmonlarda 
katta qiziqish uyg‘otdi.

Xitoyliklar Samarqand davlat chet 
tillar institutida tashkil qilingan Kon­
futsiy instituti faoliyati bilan tanishish­
di. Institutda xitoy tili va madaniyati, 
ushu san’atini o‘rganayotgan yoshlar 
mehmonlarni tantanali kutib olish­
di. Samarqandlik yoshlar tomonidan 
namoyish qilingan Xitoy madaniya­
ti durdonalari, o‘zbek milliy raqslari 
mehmonlar olqishiga sazovor bo‘ldi. 
Uchrashuvda institut faoliyati haqi­
da batafsil ma’lumot berilib, kelgusi 
rejalar yuzasidan fikr almashildi. Sa­
marqanddagi Konfutsiy maydoni ham 
mehmonlarda iliq taassurot qoldirdi.

Samarqand viloyati hokimi Erkinjon 
Turdimov va Xitoy Xalq Respublikasi 
Butunxitoy Xalq vakillari kengashi raisi 
o‘rinbosari Chjan Szinveyning uchrashu­
vida keyingi yillarda O‘zbekiston – Xitoy 
munosabatlari rivojlanib borayotgani 
mamnuniyat bilan qayd etildi.

– O‘zbek va xitoy xalqlari o‘rta­
sidagi o‘zaro aloqalar uzoq va boy 
tarixga ega bo‘lishi bilan birga, so‘ng­
gi yillarda yangicha tus oldi va jadal 
suratlarda rivojlanib bormoqda, – dedi 
Erkinjon Turdimov. – Albatta, bunda 

avvalambor, davlatlarimiz rahbarlari 
muhtaram Shavkat Mirziyoyev va Si 
Szin Pin janobi oliylari o‘rtasidagi 
samimiy va do‘stona munosabat­
lar muhim ahamiyat kasb etmoqda. 
Sizning bugungi tashrifingiz mamlakat­
lar o‘rtasidagi hamkorlikni davom etti­
rishning do‘stona belgisi deb bilamiz.

Qolaversa, kuni kecha o‘zim bosh­
chiligimda viloyat rasmiylari hamda 
100 dan ortiq tadbirkorlardan iborat 
delegatsiya Xitoyning Shanxay shahri, 
Shandun hamda Futszyan provinsi­
yalarida bo‘lib qaytdik. Ushbu qisqa 
tashrif davomida biz xitoylik do‘stlari­
miz bilan kelgusida savdo-iqtisodiy 
yo‘nalishlarida hamkorlik aloqalarini 
yanada rivojlantirish bo‘yicha aniq ke­
lishuvlarga erishdik.  Biz hududlarimiz 
o‘rtasida iqtisodiy hamkorlikni bun­
dan-da kengaytirish tarafdorimiz.

Bugungi kunda viloyatda Xitoy kapi­

tali ishtirokidagi 80 dan ortiq qo‘shma 
va xorijiy korxonalar tashkil etilgan 
bo‘lib, samarali faoliyat ko‘rsatib kel­
moqda. 

O‘z navbatida janob Chjan Szinvey 
samimiy qabul uchun minnatdorlik 
bildirib, O‘zbekiston, Samarqandning 
tillarda doston bo‘lgan mehmondo‘stli­
gi bejiz emasligiga guvoh bo‘lganligini 
ta’kidladi. 

– O‘zbekistonning, umuman Sharq­
ning durdonasi deb atalmish Sa­
marqandda bo‘lib, tarixiy obidalari, 
madaniyati bilan tanishib, xalqingizning 
yuksak salohiyatiga qoyil qoldik, – 
dedi janob Chjan Szinvey. – Haqiqatda 
ham turizm yo‘nalishida Samarqand 
juda katta imkoniyatlarga ega. Bugun 
xitoyliklarning ham bu tarixiy sha­
harga intilishi yuqori. Mavjud statis­
tikani bir necha barobarga oshirish 
mumkin. Umuman, bugun ko‘rgan 

tarixiy obidalarimiz, Konfutsiy insti­
tutidagi uchrashuv davomida shunga 
amin bo‘ldimki, o‘zaro hamkorligimiz, 
do‘stligimizni mustahkamlash borasida 
to‘g‘ri yo‘ldamiz va buni izchil davom 
ettirish zarur deb o‘ylayman. Biz Tosh­
kentdagi ilk kunimizda O‘zbekistonda 
faoliyat yuritayotgan Xitoy kompani­
yalari vakillari bilan uchrashuv o‘tkaz­
dik. Bunda bugungi kunda yurtingizda 
talab yuqori bo‘lgan sohalar, mavjud 
muammolar yuzasidan atroflicha fikr 
almashdik. Shu asosda biz avtomo­
bilsozlik, energetika, qishloq xo‘jaligi, 
servis sohasidagi dolzarb yo‘nalishlar 
bo‘yicha hamkorlik aloqalarini rivojlan­
tirish borasida aniq takliflar asosida 
chora-tadbirlarni amalga oshirishni 
taklif qilamiz. 

Uchrashuv davomida hamkorlik­
ning kelgusi istiqbollari haqida fikr 
almashildi.

SAMARQAND YOSHLARI 
DOIM E’TIBORDA

“Paqildoq” uchun 10 yilgacha “kesiladi”

Samarqand viloyati hokimining QARORI

Xalq deputatlari 
viloyat Kengashining 
oltinchi chaqiriq 
to‘qson to‘rtinchi 
sessiyasini chaqirish 
to‘g‘risida

O‘ZBEKISTON – XITOY: 

HAMKORLIKNI RIVOJLANTIRISH 
IMKONIYATLARI KATTA 

INDALLOSINI AYTGANDA...
Ibrohim G‘AFUROV, 
yozuvchi, 
tarjimon, jurnalist, 
O‘zbekiston Qahramoni:

- Uchinchi 
Renessans 
g‘oyasini 
matbuotsiz 
elu yurtga 
to‘laqonli 
singdirib bo‘lmaydi.

Dolzarb mavzu



2 Ishtixonda 14,3 million dollarlik sanoat,
qishloq xo‘jalik mahsulotlari eksport qilindi

2023-yil 19-dekabr, 
seshanba

- Asosiy qiyinchilik ortda qoldi, - deydi 
korxona ish boshqaruvchisi Ravshan Xoli­
yorov. – 3 oy ichida 500 mashina chiqindi 
tashib chiqardik. Hozirgacha 1900 kub 
tuproq ishlarini bajarib, tosh-shag‘al kelti­
rib, qirg‘oqlarni mustahkamladik. Tuproq 
ishlari 90 foizga bajarildi. Yana 2 ming kub 
tosh-shag‘al keltirib to‘kishimiz kerak. Kuni­
ga yuzdan ziyod ishchi mehnat qilayotgan 
hududda yo‘laklar qurilishiga halaqit beradi­
gan tikka tepaliklar juda ko‘p. Ish jarayoni­

da jarliklarning o‘pirilib ketgan holatlari ham 
bo‘ldi. Shunga qaramay, kuniga yo‘laklarda 

100 kub metr beton quyish ishlarini amalga os­
hiryapmiz. Hozirgacha 800 metr yo‘lakni tayyor­

lab bo‘ldik.  
Ariqning ikki tomonidan 4 kilometrlik beton 

piyodalar yo‘lagi quriladi. 100 ta o‘rindiq, 100 ta 
tungi chiroq o‘rnatiladi. Ming tupdan ziyod man­

zarali daraxt ko‘chatlari o‘tqaziladi. 
- Gagarin ko‘chasini O‘zbekkent mahallasi orqa­

li Qorasuv massivi bilan bog‘laydigan katta ko‘prik 
mazkur hududdan o‘tadi, - deydi Matonat mahallasi 
raisi Shavkat Mamatqulov.- Shuning uchun ham ayni 
paytda egalarining roziligi bilan 2 ta noqonuniy uy-joy 
va 15 ga yaqin qo‘shimcha bino va devorlar boshqa 
joyga ko‘chirildi. Mahallada bo‘layotgan obodonlashti­
rish ishlaridan hammamiz xursandmiz. 

Ariq bilan aholi xonadonlari oralig‘i 12 metrga 
yetkazilib, 4 metrlik velo va piyodalar yo‘lagi tashkil 
etiladi. 

- Qariyb 125 ta xonadon ariqqa tutash hudud­
da joylashgan, - deydi mahalla faoli A’zam Rajabov. 
– Viloyat hokimi kelib, tozalash ishlarini boshlaymiz 
deganlarida, barchamiz qo‘llab-quvvatladik. Axir ko‘p 
yillardan buyon balchiqqa aylanib, oqova suv oqadigan 
arig‘imizda zilol suvlar oqishini bir umr orzu qilganmiz. 

Siyob arig‘ining Go‘ro‘g‘li-2 va R.Azimbekov 
ko‘chalari oralig‘idagi qismida chim yotqizish ishlari yil 
yakunigacha tugallanadi.

D.O‘TAMURODOV,
B.MUSTANOV (surat). 

Investitsiya har qan
day iqtisodiyotning 

qon tomiri, xorijiy 
sarmoya esa o‘sha 

iqtisodiyotga bo‘lgan 
ishonch belgisi hisobla-

nadi. Keyingi yillarda 
mamlakatimizning chek-

ka hududlarida ham xorijiy 
sarmoya asosidagi loyi

halarning ishga tushirilayot-
gani, yangi korxonalarning 

tashkil etilayotgani ana 
shu ishonch belgisidir. 
Masalan, Ishtixon tu-
manida 2022-yilda mar-
mar toshni qayta ishlash 
va paxta xomashyosidan 
ip-kalava tayyorlash loy-
ihalari doirasida 6 mil-
lion dollardan ortiq xorijiy 
sarmoya o‘zlashtirildi. 
Birgina toshni qayta ishlash 
loyihasida 50 ta yangi ish 
o‘rni yaratilishi bilan birga, 
140 ming dollarlik mahsulot 
eksportiga ham erishildi. 

Hududiy investitsiya dastu­
ri doirasida qiymati 362 milliard 

so‘mlik 80 ta loyiha ishga tushirilishi 
bilan 1200 ga yaqin yangi ish o‘rni 
yaratildi. 

- Joriy yilda tuman iqtisodiyotiga 9 
million dollar to‘g‘ridan-to‘g‘ri xorijiy 
sarmoya jalb etishni maqsad qilgan­
miz, - deydi tuman investitsiyalar, 
sanoat-savdo bo‘limi boshlig‘i Asqar 
Nazarov. – Hozirda  “Samarkand 
stone trade corporation” MCHJ ne­
gizida marmar toshni qayta ishlash 
va tayyor sheben ishlab chiqarish­
ni tashkil etish loyihasi uchun 4 
million dollarlik to‘g‘ridan-to‘g‘ri 
xorijiy investitsiya o‘zlashtirilib, 
40 ta yangi ish o‘rni yaratildi. 

Bundan tashqari, Xitoyning 
“China energy” kompaniyasi 
bilan qiymati 300 million 
dollarlik sarmoya asosi­
da quyosh panellari va 
elektromobillar uchun 
quvvatlash batareyalari 
ishlab chiqarish loyi­
hasini amalga oshi­
rish bo‘yicha muzo­

karalar davom etmoqda. 
Yil yakunigacha hududiy investitsiya 

dasturida ko‘zda tutilgan qiymati 1095,5 
milliard so‘mlik 101 ta loyiha amalga 
oshirilishi bilan mingga yaqin fuqaro 
doimiy ish o‘rniga ega bo‘ladi.    

Tumanda ishlab chiqarish korxonala­
rining ko‘payishi eksport salohiyatining 
ortishiga turtki bermoqda. Joriy yilning 
o‘tgan 10 oyida tumandagi korxonala 
tomonidan 14,3 million dollarlik sanoat, 
qishloq xo‘jalik mahsulotlari eksport 
qilindi. Eksport hajmini o‘tgan yilning 
shu davri bilan solishtiradigan bo‘lsak, 
o‘sish ko‘rsatkichi 125 foizni tashkil 
etmoqda.   

Tumandagi eksportyor korxonalar­
ga o‘z mahsulotlarini jahon bozorlariga 
chiqarishda amaliy yordam ko‘rsatilmoq­
da. Birgina "ISHTIXON METAN AGRO 
SANOAT" MCHJga eksportoldi moli­
yalashtirish mablag‘lari olishdagi ko‘mak 
tufayli korxona o‘tgan 10 oyda Xitoy, 
BAA, Turkiya, Eron hamda Rossiya 
davlatlariga 1,5 million dollarlik qish­
loq xo‘jaligi mahsulotlari eksport qildi. 
Korxonalarimiz eksport uchun yangi bo­
zorlarni o‘zlashtirib, Yamayka, Rumini­
ya, Ispaniya, Turkiya hamda Braziliya 
davlatlariga  umumiy qiymati 1,5 mil­
lion dollarlik quritilgan qishloq xo‘jaligi 
mahsulotlari eksport qilgan bo‘lsa, yil 
yakuniga qadar qo‘shimcha 500 ming 
dollarlik mahsulot sotiladi. 

- 2024-yilda tumanda yangi loyihalar­
ni ishga tushirish,  yangi ish o‘rinlari 
yaratish, ishlab chiqarishni kengaytirish 
va eksportni oshirish borasida bir qan­
cha rejalar tayyorlandi, - deydi tuman 
hokimi o‘rinbosari v.v.b. Anvar Nurjamo­
lov. - Jumladan, tumanda 9 ta noruda 
foydali qazilma konlari ro‘yxatga olingan, 
shundan 6 tasi o‘zlashtirilgan. Qolgan 
konlarni o‘zlashtirish maqsadida 3 nafar 
tadbirkor tomonidan tegishli ruxsatno­
ma olish uchun zarur hujjatlar tayyor­
lanmoqda. 9 ta konda 6,2 million metr 
kub tabiiy pardozbop toshlar, 5,6 million 
metr kub g‘isht xomashyosi, 51,9 ming 
metr kub qum-shag‘al aralashmasi, 0,4 
million tonna ohaktosh kabi tabiiy zaxi­

ralar mavjud. Ushbu zaxiralardan sama­
rali foydalanish uchun xorijiy va mahalliy 
investorlarni jalb etib, qiymati 70 mil­
lion dollarlik yangi loyihalarni amalga 
oshirish va mingdan ortiq ish o‘rni yara­
tish imkoniyati mavjud.  

- Marmar qazib olish va ishlov berish 
loyihasi doirasida 2019-yilda qo‘shma 
korxona tashkil etgandik, - deydi “Samar­
qand stone trade corporation” korxonasi 
rahbari He Ming. – Loyihani amalga os­
hirish uchun ikki bosqichda 4 million dol­
lardan ortiq sarmoya kiritdik va 70 ta ish 
o‘rni yaratildi. Dastlab toshni qazib olish 
loyihasini, ikkinchi bosqichda esa qayta 
ishlashni yo‘lga qo‘ydik. Joriy yilda korxo­
na faoliyatini kengaytirish, eksport hajmi­
ni oshirish maqsadida yangi bino xarid 
qildik, tog‘ toshlariga sayqal berish, qayta 
ishlash uchun eng zamonaviy uskunalar­
ni olib keldik. Yaqin yillarda qiymati 30 
million dollarlik marmarni qayta ishlash 
klasterini tashkil etmoqchimiz. 

Hisob-kitoblarga ko‘ra, ushbu loyiha 
ishga tushsa, 250 ta doimiy ish o‘rni 
yaratiladi. Korxonada yiliga 10 ming 
kub metr pardozbop tosh, 5 ming tonna 
mikrokalsit va 20 ming kub metr sheben 
kabi 70 milliard so‘mlik mahsulot ish­
lab chiqarilib, 8 milliard so‘m budjetga 
tushum yo‘naltiriladi. 

Bugungi kunda tumandagi 3 ta sa­
noat zonasida 3,3 gektar maydon bo‘sh 
turibdi. Mazkur yerlarda 19 ta loyihani 
joylashtirib, 270 ta ish o‘rni yaratish 
imkoniyati mavjud.

Bundan tashqari, elektrotexni­
ka (yuk mashinalari va avtobuslar 
uchun yoritkichlar, ichki isitish 
pechlari) va qurilish materiallari, teks­
til-to‘qimachilik, oziq-ovqat sanoati 
mahsulotlari (mato, tayyor ipak mah­
sulotlari), xizmatlar va qishloq xo‘jaligi 
yo‘nalishlaridagi loyihalarni amalga 
oshirish imkoniyati bor. Bu loyihalarni 
amalga oshirish uchun Investitsiyalar, 
sanoat va savdo vazirligi hamda Xori­
jiy investitsiyalarni jalb qilish agentligi 
bilan birgalikda salohiyatli investorlarni  
jalb qilish choralari ko‘rilmoqda. 

O‘ktam XUDOYBERDIYEV.

So‘nggi yillarda mahallada  odamlarning munosib tur­
mush kechirishi uchun zarur sharoit yaratilmoqda. Qu­
rilish-obodonlashtirish ishlari mahalla qiyofasini tubdan 
o‘zgartirib, aholining necha yillik muammolarini hal qil­
moqda. 

- Mahallamizga olib boruvchi yo‘lda yirik hajmdagi qu­
rilish-ta’mirlash ishlari amalga oshirildi, - deydi Qoqsoy 
mahallasi raisi Saodat Jumanova. – Qariyb 7 kilometr ma­
sofadagi yo‘l asfalt qilindi.  11 ta ko‘chaning 7 tasiga tosh 
to‘kilib, 2 tasi asfalt bo‘ldi. Ko‘chalar va ariqlar, turarjoy 
binolari, ijtimoiy soha obyektlari atrofi tartibga keltirilib, 
obodonlashtirilmoqda. O‘tgan yili 95-umumiy o‘rta ta’lim 
maktabi uchun 185 o‘rinli qo‘shimcha bino qurildi. Ikkita 
mobil aloqa antennasi o‘rnatildi. Ochig‘i, hududimizda yuz 
berayotgan bunday yangilanishlarni odamlarimiz, keksala­
rimiz bir umr orzu qilishgan. Boisi yaqin yillarda ham tuman 
markaziga bormoqchi bo‘lsak, yo‘llar nosozligi sabab azob 
chekardik. Endilikda bu qiyinchiliklar ortda qoldi. 

Biroq mahallada hali yechimini topmagan muammolar 
juda ko‘p. Jumladan, Qurilish qishlog‘ida ichimlik suvi 
muammosi oxirigacha hal bo‘lmagan. Deyarli har bir xo­
nadonda artezian qudug‘i bor. Markazlashgan ichimlik 
suvi qudug‘idan atrofdagi bir-ikkita xonadon va maktabga 
suv borardi. 120 xonadonli Qurilish-3 qishlog‘ida ham 
markazlashgan ichimlik suvi yo‘q. 5,5 kilometr tarmoq 
tortish zarur. 

- Maishiy gaz ballonlari kelmaganiga 52 kun bo‘ldi, - 
deydi mahalla 
raisi. – Aho­
l i  har kuni 
ke l ib ,  "gaz 
ba l l on  ke l ­
madimi?"deb 
so‘raydi. Kuni­
ga tuman gaz 
ta’minoti idorasi­
ga qo‘ng‘iroq 
qilaman. "Erta 
boramiz, indin 
boramiz", deb 
javob berishadi. 
Aholiga gaz bal­
lonlari yetishmaydi. 

Mahalla ahlining 
280 nafardan ziyod 
bog‘cha yoshidagi 
farzandlari bor. Lekin 2 ta xususiy bog‘chaga 
bor-yo‘g‘i 50-60 nafar bola qatnaydi. 

Rejaga asosan, mahallaga 70 tonna ko‘mir 
ajratilgan ekan. Biroq endigina 4,5 tonnasi o‘z 
egalariga yetib borgan. Nima uchun kamligi saba­
bini so‘raganimizda, kelayotgan ko‘mirning may­
dalanib, kukunga aylanib qolayotganini aytishdi.  

- Ochig‘i, bu ko‘mirni yoqishga qo‘rqamiz, ne­
varalar bor, - deydi 70 yoshli Roziya ona. – Mayda 
ko‘mir yaxshi yonmaydi, tutab ketadi. Hidi yomon, 
chidab bo‘lmaydi. Katta ko‘mirning bir kilogramini 1400-
1500 so‘mdan sotishadi. Shulardan olamiz. Qimmatlikka 
qimmatku-ya, lekin nima qilaylik, xavfsiz-da. 

Qishloqda joylashgan 180 o‘rinli 95-umumiy o‘rta ta’lim 
maktabida ko‘pgina xayrli ishlarga ko‘zimiz tushdi. Ikki yil 
ilgari ta’lim muassasasining eski binolari o‘rniga zamonaviy 
isitish tizimiga ega bo‘lgan ikkita yangi bino qurilibdi. 

- Maktabimizda hali ish ko‘p, - deydi maktab direktori 
Muhayyo Musurmonova. – Yana bir eski bino o‘rnida sport 
va faollar zali, kattaroq kutubxona hamda oshxona qurish 
lozim. Har yili 450-500 ga yaqin mevali va manzarali daraxt 
ko‘chatlari o‘tqazamiz, biroq to‘siq bilan o‘ralmaganligi 
sababli qishloq mollari kirib, payhon qilib ketadi. Shuning 
uchun maktabimiz atrofini qariyb 480 metrlik to‘siq bilan 
o‘rashimiz kerak. Bularning hammasi mablag‘ bilan bog‘liq.  

Mahallada qishloq vrachlik punkti yo‘q. Ishi tushganlar 
10 kilometrlar chamasi uzoqdagi qo‘shni Guliston mahal­
lasidagi QVP filialiga borishar ekan. "Tez yordam" shoxob­
chasi ham shu filialda joylashgan. 

- Zarur hollarda 5-10 daqiqada "tez yordam" mashinasi 
yetib keladi, - deydi S.Jumanova. – Lekin 7-8 ming aholi 
yashaydigan hududga kamlik qiladi. O‘tgan yili mahalla­
mizga homilador ayollar ko‘rigi va bolalarni emlash uchun 
jihozlangan vagon – mini poliklinika o‘rnatib, patronaj 
hamshira ajratishdi. 

Mahallada 1398 nafar xotin-qiz yashaydi. Mahalla xo­
tin-qizlar faoli Sh.Yozdonova ularning salomatligi, oilaviy 
va ijtimoiy ahvolidan xabardor bo‘lib turadi.

- O‘tgan yili 48 nafar xotin-qiz «Ayollar daftari»ga kiri­
tilgan edi, - deydi Shoira Yozdonova. – Yetti nafar ayolga 
oilasi bilan dehqonchilik qilishi uchun 30 sotixdan yer 
ajratilib, suv chiqarishlari uchun imtiyozli kredit berildi. 
Uch nafariga issiqxona, 2 nafariga parrandachilik uchun 
kredit ajratildi. 

Daftarga kiritilgan Gulchehra Ro‘ziyeva issiqxonada 
pomidor ko‘chatlari yetishtirish bilan shug‘ullanadi. 
Joriy yil bahorda besh yuz ming tup ko‘chat yetishtirib, 
o‘zlaridan ortganini aholiga ham arzon narxlarda sotdi. 

- Har yili bozordan turli-tuman ko‘chat olib kelib, 
ekib dehqonchilik qilardik, - deydi G.Ro‘ziyeva.- Suv 
yetmasligi sababli tez qurib, ko‘p xarajatga tushar 
edik. Issiqxona qurganimiz sababli endi ko‘chatlar 
o‘zimizda bor. Ortganini qo‘ni-qo‘shnilarga ham 
ulashyapmiz. 

Mahallada 12 nafar nogironligi bo‘lgan va bo­
quvchisini yo‘qotgan, shuningdek, 4 nafar nogi­
ron farzandi bo‘lgan ayollar bor. Turli bayram 
va sayillarda ularga oziq-ovqat mahsulotlari 
ulashiladi. 

Mahalla ahlining eng katta muammo­
si – elektr energiyaning muntazam o‘chib 
turishi ekan. 

- Har kuni shu ahvol, - deydi qishloq 
oqsoqollaridan biri Otamurod bobo Ab­
dullayev. – O‘tgan asrning 70-yillarida 

o‘rnatilgan simyog‘ochlarning 80 
foizi allaqachon o‘z vazifasi­
ni o‘tab bo‘lgan. Kamiga 
o‘nlab qo‘lbola ustunlar 
o‘rnatilgan. Butun boshli 
qishlog‘imizda bittagina 
transformator ishlab tu­
ribdi. Yildan-yilga aho­
li va xonadonlar soni 
oshib boryapti. Lekin 
transformator o‘zgar­

gani yo‘q. 
Yuklama oshib, darrov 
o‘chib qolyapti. Bugungi 
kunda 170 dan ziyod beton 
ustun va 1 ta qo‘shimcha 
transformator kerak bo‘lyapti.                             

Mahalla binosida ham isi­
tish tizimi yo‘q. Xonalar sovuq 
va sharoit ham shunga yara­
sha. 

– Tumanimiz hokimi 2024-yil­
da yangi mahalla binosi qurish­
ni va’da bergan. Balki shunda 
barcha jihoz va qulayliklarga ega 
bo‘lamiz, – deydi S.Jumanova. 

Biz mahallaga kirib borgani­
mizda kun juda sovuq bo‘lib, 
daraxtlarda noyob tabiiy hodisa - 
bulduruq tushganiga guvoh bo‘ldik. 
Dov-daraxtlar xuddi qirov qopla­

gandek oppoq edi. Mahalla oqsoqol­
larining aytishlaricha, bu barakadan 
darak berar ekan. Balki rostdan ham 
barakali bo‘lib, kelgusi yilda mahallada 
ham muammolar hal etilib, aholi hayoti 
o‘zgarar.

Dilmurod TO‘XTAYEV,
Baxtiyor MUSTANOV (surat).

Qurilish - Past Darg‘om va Nurobod tumanlarining chegarasidagi Qoqsoy mahallasi-
da joylashgan qishloq bo‘lib, 2700 dan ziyod aholi istiqomat qiladi. Tuman markazi 
Juma shahridan 30 kilometr uzoqdagi qishloq odamlarining asosiy tirikchiligi - chor-
vachilik va dehqonchilik. Deyarli barcha xonadonda chorva mollari bor.
Yillar davomida zarur infratuzilmaga ega bo‘lmagan qishloqlar odamlari yo‘llarning 
tor va notekisligi, ta’lim, tibbiyot kabi ijtimoiy soha muassasalaridagi haminqadar 
sharoitlardan, elektr energiyasi va suyultirilgan gaz ta’minotidagi uzilishlardan, qish 
faslida yo‘llar qor bilan qoplanib, transport harakati cheklanishidan aziyat chekib 
yashayotgan edi.

QISHLOQDA QISHLASH 
QIYINMASMI?

bo‘yida sayr qilamiz
Samarqand shahri qadimdan o‘z ariq va anhorlari bilan mashhur bo‘lgan. Jumladan, Siyob 
arig‘i ham shaharning asosiy qon tomiri hisoblangan. Bugungi kunda ariqni tozalab, atrofini 
obodonlashtirish ishlariga tashabbuskor tadbirkorlar jalb qilingan. Viloyat hokimining taklifiga 
ko‘ra, ariqni obodonlashtirish va ko‘kalamzorlashtirish ishlari bir nechta bosqichga bo‘lingan 
holda olib borilyapti. Jumladan, ariqning Matonat mahallasi Go‘ro‘g‘li ko‘chasi, 1,2,3 boshi 
berk ko‘chalari oralig‘idan o‘tgan qismida tozalash ishlari biroz qiyinchilik tug‘dirdi. Chunki 
bu ko‘chalarning torligi maxsus texnikalarning harakatlanishiga imkon bermasdi. Bu hududda 
“Me’mor-O‘tkir - Chovka” MCHJ ishchilari tomonidan ariq qirg‘oqlarini kengaytirish, tubini 
tozalash, aholi tomonidan noqonuniy qurilgan bino va devorlarni buzish ishlari olib borilyapti. 
Shuningdek, 4 kilometr masofaga yo‘lak qurish ishlari davom etmoqda.

ISHTIXONDA MARMARNI QAYTA 
ISHLASH KLASTERI YARATILADI



32024-yilning birinchi choragida Xitoydan
100 ta avtobus olib kelinadi

2023-yil 19-dekabr, 
seshanba

Viloyat statistika boshqarmasining yosh mutaxassislari uchun Samarqand 

shahridagi “AFROSIYOB PARRANDA” mas’uliyati cheklangan jamiyatida 

uchrashuv tashkil etildi.

Unda yosh xodimlar korxona faoliyati bilan tanishib, statistik hisobot 

taqdim etishga mas’ul xodimlar hisobotlarni tuzish uchun zaruriy ma’lu-

motlarni shakllantirish jarayonlarini ko‘rsatib o‘tdilar. Ko‘rsatmalar asosida 

viloyat statistika boshqarmasining tegishli mutaxassislari tomonidan statistik 

hisobotlarni shakllantirish bo‘yicha tushunchalar berildi.

Viloyat statistika boshqarmasi axborot xizmati.

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

DA’VOLAR BO‘LSA...
Samarqand shahrida xususiy 

amaliyot bilan shug‘ullanuvchi nota­
rius Qodirova Mavluda Turanboyev­
na notarial idorasida marhum Axme­
dov Vaxob Jaxonovichga (2019-yil 
19-iyulda vafot etgan) tegishli mol-
mulk uchun meros ishi ochilmoqda. 
Shu munosabat bilan merosxo‘rlar­
ning Qodirova Mavluda Turanboyevna 
notarial idorasiga murojaat etishlarini 
so‘raymiz.

Manzil: Samarqand shahri Far-
hod ko‘chasi, 34-uy.

* * *
Samarqand shahrida xususiy 

amaliyot bilan shug‘ullanuvchi notarius 
Bahromova Feruza Zoirovna notarial 
idorasida marhum Samadov Davronga 
(2010-yil 12-avgustda vafot etgan) 
tegishli mol-mulk uchun meros ishi 
ochilmoqda. Shu munosabat bilan 
merosxo‘rlarning Bahromova Feruza 
Zoirovna notarial idorasiga murojaat 
etishlarini so‘raymiz.

Manzil: Samarqand shahri 
Gagarin ko‘chasi, 121-uy.

* * *
Jomboy tumanida xususiy amaliy­

ot bilan shug‘ullanuvchi notarius Mir­
zayeva Barno Jo‘raqulovna notarial 
idorasida marhum Maxmudova Zuxra 
Urol qiziga (2023-yil 15-iyunda vafot 
etgan) tegishli mol-mulk uchun meros 
ishi ochilmoqda. Shu munosabat bi­
lan merosxo‘rlarning Mirzayeva Barno 
Jo‘raqulovna notarial idorasiga muro­
jaat etishlarini so‘raymiz.

Manzil: Jomboy tumani Zebuni-
so ko‘chasi, 4-“A” uy.

* * *

Samarqand shahrida xususiy 
amaliyot bilan shug‘ullanuvchi nota­
rius Bobomurodov Pirmamat Isomid­
dinovich notarial idorasida marhum 
Raxmanqulov Abdumalikga (2021-yil 
23-sentabrda vafot etgan) tegishli 
mol-mulk uchun meros ishi ochil­
moqda. Shu munosabat bilan meros­
xo‘rlarning Bobomurodov Pirmamat 
Isomiddinovich notarial idorasiga 
murojaat etishlarini so‘raymiz.

Manzil: Samarqand shahri Be-
runiy ko‘chasi, 12-uy.

* * *
Payariq tumanida xususiy amaliyot 

bilan shug‘ullanuvchi notarius Ortiqbo­
yev Aziz Azamatovich notarial idorasi­
da marhum Tangirov Xalilga (2022-yil 
18-iyunda vafot etgan) tegishli mol-
mulk uchun meros ishi  ochilgan. Shu 
munosabat bilan merosxo‘rlarning 
Ortiqboyev Aziz Azamatovich notarial 
idorasiga murojaat etishlarini so‘ray­
miz.

Manzil: Payariq tumani Chelak 
shaharchasi, Istiqlol ko‘chasi, 73-
uy.

* * *
Samarqand tumanida xususiy 

amaliyot bilan shug‘ullanuvchi notarius 
Ahtamov Erkinjon Tolibjonovich notari­
al idorasida marhum Ibragimov Taxir 
Xasanovichga (2023-yil 16-mayda 
vafot etgan) tegishli mol-mulk uchun 
meros ishi ochilmoqda. Shu munosa­
bat bilan merosxo‘rlarning Ahtamov 
Erkinjon Tolibjonovich notarial idorasi­
ga murojaat etishlarini so‘raymiz.

Manzil: Samarqand tumani 
Andijoni mahallasi.

* * *

Payariq tumanida xususiy amaliyot 
bilan shug‘ullanuvchi notarius Ashu­
rova Dilafruz Ziyodullayevna notarial 
idorasida marhum Sherkulov Nodir­
ga (2023-yil 16-iyunda vafot etgan) 
tegishli mol-mulk uchun meros ishi  
ochilgan. Shu munosabat bilan meros­
xo‘rlarning Ashurova Dilafruz Ziyo­
dullayevna notarial idorasiga murojaat 
etishlarini so‘raymiz.

Manzil: Payariq tumani Chelak 
shaharchasi, Istiqlol ko‘chasi, 110-
uy.

* * *
Samarqand shahrida xususiy 

amaliyot bilan shug‘ullanuvchi nota­
rius Norqulov Alisher Toshboltayevich 
notarial idorasida marhum Israfilov 
Shakirga (2022-yil 5-iyulda vafot et­
gan) tegishli mol-mulk uchun meros 
ishi ochilmoqda. Shu munosabat bi­
lan merosxo‘rlarning Norqulov Alisher 
Toshboltayevich notarial idorasiga 
murojaat etishlarini so‘raymiz.

Manzil: Samarqand shahri Fir-
davsiy ko‘chasi, 95-uy.

* * *
Samarqand shahrida xususiy 

amaliyot bilan shug‘ullanuvchi notarius 
Bahromova Feruza Zoirovna notarial 
idorasida marhum Normuxamedov 
Abduxalim Xodjiyevichga (2023-yil 
16-mayda vafot etgan) tegishli mol-
mulk uchun meros ishi ochilmoqda. 
Shu munosabat bilan merosxo‘rlarning 
Bahromova Feruza Zoirovna notarial 
idorasiga murojaat etishlarini so‘ray­
miz.

Manzil: Samarqand shahri 
Gagarin ko‘chasi, 121-uy.

* * *

Samarqand shahrida xususiy 
amaliyot bilan shug‘ullanuvchi notarius 
Narzullayeva Lola Shukurullayevna no­
tarial idorasida marhum Ruzmurodo­
va Nasiba Xusanboyevnaga (2022-yil 
8-dekabrda vafot etgan) tegishli mol-
mulk uchun meros ishi ochilmoqda. 
Shu munosabat bilan merosxo‘rlarning 
Narzullayeva Lola Shukurullayevna 
notarial idorasiga murojaat etishlarini 
so‘raymiz.

Manzil: Samarqand shahri No-
dirabegim ko‘chasi, 5/1-uy.

* * *
Samarqand shahrida xususiy 

amaliyot bilan shug‘ullanuvchi notarius 
Jo‘rayev Kamoliddin Muhiddinovich 
notarial idorasida marhum Fuzaylov 
Musinga (2022-yil 19-avgustda vafot 
etgan) tegishli mol-mulk uchun meros 
ishi ochilmoqda. Shu munosabat bilan 
merosxo‘rlarning Jo‘rayev Kamolid­
din Muhiddinovich notarial idorasiga 
murojaat etishlarini so‘raymiz.

Manzil: Samarqand shahri 
O‘zbekiston ko‘chasi, 35-uy.

* * *
BEKOR QILINADI

Samarqand shahridagi “AMIR­
XON GRAND BUILDING” mas’uli­
yati cheklangan jamiyatining (STIR: 
304762204) dumaloq muhri va 
burchak tamg‘asi yo‘qolganligi sa­
babli bekor qilinadi.

* * *
Nurobod tumanidagi “TAROMUSH 

BALIQLARI” mas’uliyati cheklangan 
jamiyatining (STIR: 307292566) 
dumaloq muhri va burchak tamg‘asi 
yo‘qolganligi sababli bekor qilinadi.

S a m a r q a n d  j a ­
moatchiligi og‘ir judolikka 
uchradi. Mohir tashkilot­
chi, fidoyi va kamtarin in­
son Abdurahmon Shari­
pov 78 yoshida olamdan 
o‘tdi. 

A.Sharipov 1945-yil­
da Nurobod tumanining 
Anjirli qishlog‘ida tavallud 
topgan. O‘rta maktabni 
tugatib, 1963-1971-yil­
larda Toshkent irrigatsi­
ya va qishloq xo‘jaligini 
mexanizatsiyalashtirish 
muhandislari institutida 
tahsil oldi.

Ilk mehnat faoliya­
tini Past Darg‘om tu­
manidagi “O‘zbekiston” 
shirkat xo‘jaligida mu­
handis-elektrik vazifasi­
dan boshladi. Keyinchalik 
ustaxona mudiri, “Ulus” 
davlat xo‘jaligi bosh mu­
handisi, viloyat qora­
ko‘lchilik davlat xo‘jaligi 
tresti bosh muhandisi la­
vozimlarida mehnat qildi.

1980-yildan parti­
ya ishlariga jalb etilib, 
viloyat partiya qo‘mi­

tasi yo‘riqchisi bo‘ldi. 
1981-1985-yillarda Res­
publika yaylov-meliorat­
siya qurilish birlashmasi 
Samarqand qurilish-mon­
taj boshqarmasi bosh­
lig‘i vazifasida faoliyat 
olib bordi. 1985-yilda 
xalq deputatlari Past 
Darg‘om tumani Kengashi 
ijroiya qo‘mitasi raisi va 
1988-yilda Paxtachi tu­
mani partiya qo‘mitasi 
birinchi kotibi lavozimiga 
saylandi.

Mustaqillik yillarida 
A.Sharipov “Samarqand­
suvqurilish” tresti bosh­
qaruvchisi, Nurobod 
tumani qishloq va suv 
xo‘jaligi bo‘limi boshlig‘i, 
“Qishloqxo‘jalikkimyo” 
aksiyadorlik birlashma­
si tuman filiali mudiri 
lavozimlarida samarali 
mehnat qilib, tashkilotchi­
lik, rahbarlik qobiliyatini 
namoyon etdi.

A.Sharipov pensiyaga 
chiqqandan keyin ham bir 
lahza bo‘lsa-da, mehnat 
qilishdan to‘xtamadi. 

2005-yildan umrining 
oxirgi kunlariga qadar 
“Nuroniy” jamg‘armasi 
Nurobod tumani bo‘lin­
masi raisi sifatida faxriy­
larga jonkuyarlik qildi, 
ularning manfaatlarini 
himoya qilib, muammo­
lariga yechim izladi.

I darajali mehnat fax­
riysi Abdurahmon Shari­
povning porloq xotirasi 
qalbimizda yashaydi.

“NURONIY”
JAMG‘ARMASI 

VILOYAT BO‘LIMI 
HAMDA NUROBOD 

TUMANI BO‘LINMASI.

Abdurahmon SHARIPOV

 
Matbuot anjumanida yil yakunigacha Xitoy davlatidan olib 

kelinishi rejalashtirilgan 100 ta avtobus 2024-yilning I choragi­
da keltirilishi ma’lum qilindi. 

Dilmurod TO‘XTAYEV.

Matbuot uyida bo‘lib o‘tgan anjumanda viloyat 
transport boshqarmasi bo‘lim boshlig‘i Mahmud 
Uzoqov Prezidentimizning 2023-yil 16-fevraldagi 
“Jamoat transporti tizimini isloh qilish chora-tad-
birlari to‘g‘risida”gi qarori asosida viloyatimiz  
jamoat transportida aholiga xizmat ko‘rsatishni 
yaxshilash, yo‘nalishlar tarmog‘ini kengaytirish va 
harakat tarkibini zamonaviy, ekologik toza avto-
buslar bilan yangilash borasidagi ishlar haqida 
ma’lumot berdi. 

Joriy yilning 28-oktabrida yangi yo‘nalishlar tarmog‘ida­
gi  15-raqamli “Temir yo‘l ABB – Kimyo zavodi", 30-raqamli 
“Toshkent mahallasi – Obod maskan mahallasi” va 52-raqa­
mli “Sartepa maskani – Samarqand ABB” shahar avtobus 
yo‘nalishlari bo‘yicha tenderlarda “Maroqand trans 777” MCHJ 
g‘olib deb topildi. 2024-yil 1-yanvardan ushbu yo‘nalishlar 
brutto-shartnoma asosida faoliyat yuritishni boshlaydi. Shu­
ningdek, shu yilning 28-dekabrida yana 16 ta shahar avtobus 
yo‘nalishlari bo‘yicha tender jarayonlari bo‘lib o‘tadi. 

– “Samarqand shahrining yangi aglomeratsiyasi bo‘yicha 
ishlab chiqilgan transport va yo‘l-transport infratuzilmasini 
rivojlantirish bosh rejasi va uni amalga oshirish bo‘yicha manzil­
li dastur” asosida takrorlanuvchi yo‘nalishlarga barham berish 
maqsadida yangi yo‘nalishlar tarmog‘i shakllantirildi, - deydi 
M.Uzoqov. – 2024-yil 1-yanvardan boshlab avtobus haydovchi­
laridan kunlik tushum talab qilinmaydi. Chunki barcha jamoat 
transportlari brutto-shartnoma asosida ishlash tizimiga o‘tadi. 
Ya’ni, bosib o‘tilgan masofa va yo‘lovchilarga sifatli xizmat 
ko‘rsatilganiga qarab, to‘lov tizimi yo‘lga qo‘yiladi. Endi jamoat 
transporti ertalab soat 6:00 da yo‘nalishga chiqib, kech soat 
20:00 gacha harakatlanib, so‘nggi yo‘lovchini ham o‘z manzili­
ga yetkazib qo‘yishga majbur bo‘ladi. Ularning harakatlari GPS 
trekerlari bilan nazorat qilib borilmoqda. 

Viloyat iqtisodiyot va moliya bosh boshqarmasi huzurida 
brutto-shartnomaga o‘tgan tashuvchilar tomonidan yo‘nalish 
ko‘rsatkichlari bajarilishini monitoring qiluvchi va baholovchi 
tizim joriy etildi. O‘nta magistral va 33 ta yetkazib beruvchi 
yo‘nalishlarni bosqichma-bosqich brutto-shartnomaga o‘tka­
zish grafigi ishlab chiqildi. Yo‘nalish ko‘rsatkichlari bajarilishini 
monitoring qiluvchi va baholovchi tizim, har bir yo‘nalishning 
boshlang‘ich narxi tasdiqlandi. Yangi tashkil etilgan “Yo‘lovchi 
tashishni monitoring va nazorat qilish” markazi mazkur yo‘na­
lishlarni monitoring qilish, ish hajmini aniqlab, baholash, yo‘lkira 
va xizmatlar sifatini nazorat qilish bilan shug‘ullanadi.

Ba’zan hozirgi yoshlar savodsiz 
bo‘lib ketgani haqidagi gap-so‘zlar-
ni eshitamiz. Bunga kimdir maktab 
ta’limini, kimdir kam o‘qishni sabab 
qilib ko‘rsatadi. Albatta, bu fikrlarda 
jon bor. Biroq ana shu shikoyatlarni 
aytayotganlarning o‘zi ham ko‘pin-
cha savod masalasida maqtanarli 
holatda bo‘lmaydi.

Menimcha, savod darajasining umumiy 
darajasi pastligi jiddiy ehtiyoj yo‘qligi tufay­
li. Chunki to‘g‘ri va xatolarsiz yozishga eh­
tiyoj sezgan kishi bu ko‘nikmani yaxshilash 
harakatida bo‘ladi. Ishga yoki o‘qishga 
kirishda bu xislat hal qiluvchi ahamiyatga 
egami? Agar jurnalist, kopirayter, nashri­
yot xodimi kabi tor mutaxassisliklar egasi 
bo‘lmasangiz, savodli yozmasdan ham ish­
lay, o‘qiy olasiz.

Biroq sezsak-sezmasak, tan olsak-olma­

sakda, savod kasbiy obro‘-e’tibor va maoshga 
ta’sir qiladi. Hatto savodxonlik muhim emasdek 
ko‘rinadigan hozirgi holatimizda ham. O‘zim 
kuzatgan bir jihatni aytay: sohasining ustasi 
bo‘lgan, chuqur bilimli mutaxassislar odatda 
savodli ham bo‘ladi. Bunday kishilar boshqa­
larga nisbatan yaxshiroq reytingga, demakki, 
yaxshiroq daromadga ham ega.

AQSH Savodxonlik milliy instituti ma’lumot­
lariga ko‘ra, mamlakatdagi ishsizlarning 75 foizi 
o‘qish-yozishga qiynaladi, savod darajasi past 
bo‘lganlarning 43 foizi esa kambag‘allikda kun 
kechiradi. Bizda bunday tadqiqotlar o‘tkazil­

magan. Mabodo o‘tkazilsa, ishsizlik va savod­
xonlik darajasi bir-biriga bog‘liqligi yana bir bor 
tasdiqlansa kerak.

Ikki yilcha oldin vazirlik maqomidagi bir 
tashkilot faqat chet tilini emas, o‘zbek tilini ham 
puxta biladigan, savodli mutaxassis topishda 
yordam so‘radi. Maoshi 15 million so‘m atro­
fida. Qo‘shimcha rag‘batlantirishlar ham bor. 
Mutaxassis uzoq vaqt topilmadi. Bu savodxon­
lik o‘ta qiyin, egallash mushkul bo‘lgan malaka 
ekanidan emas, savodxon kadrlar joyini tez 
topishidan darak.

Jasurbek SHUKUROV.

Bir idorada boshliq o‘rinbosari bo‘lib ish boshladim. Kadrlar 
bo‘limida menga olti oy sinovda bo‘lasiz, deb aytishdi. Yangi 
tahrirdagi Mehnat kodeksida ishga kirayotgan hodim uchun sinov 
muddati qancha etib belgilangan?

Ilhom SAFAROV, 
Jomboy tumani.

Amaldagi Mehnat kodeksining 130-moddasiga asosan, dastlabki sinov 
muddati uch oydan, tashkilot rahbar va o‘rinbosari, bosh buxgalter hamda 
bo‘linma rahbarlari uchun esa olti oydan oshmasligi belgilangan.

Vaqtincha mehnatga qobiliyatsizlik davri va xodim haqiqatda ishda 
bo‘lmagan boshqa davrlar dastlabki sinov muddatiga qo‘shilmaydi. Bundan 
avvalgi Mehnat kodeksida sinov muddati qo‘llanilishi mumkin bo‘lgan barcha 
toifadagi xodimlar uchun bu muddat 3 oydan oshmasligi belgilangan edi. 
2023-yilda yangilangan amaldagi kodeksda esa mavqei yuqoriroq lavozim-
larga ishga kirishda sinov muddati 6 oygacha etib belgilanishi mumkin.

Zafar QARSHIYEV, 
huquqshunos.

So‘nggi yillarda bajarilgan 
ilmiy-tadqiqot ishlari askorbat kis­
lotasi kuchli antioksidantlik xususi­
yatiga ega bo‘lganligi uchun inson 
organizmiga zararli hisoblanadi­
gan erkin radikallar to‘planishining 
oldini olishi tasdiqlangan. 

Erkin radikallarning organizmda 
to‘planishi ateroskleroz,  qandli 
diabet, yurak ishemiya kasal­
ligi, qon aylanishining buzilishi 
va saraton kasalliklarining kelib  
chiqishidagi xavfli omillardan biri 
hisoblanadi. C vitaminining yana 
bir muhim  xususiyati organizm­
ning shamollash va infeksion 
kasalliklarga qarshi kurashishi­
ga ham ijobiy ta’sir ko‘rsatib, 
organizmning immunitetini 
oshiradi.

Tadqiqotlar shun­
dan dalolat be­
radiki, sutkada 
500 mg C 
vitaminining 
iste’mo­
li qon 
tarkibidagi 
"yomon" 
xolesterin­
ning va ortiq­
cha trigliseridlarning 
miqdorini kamaytirib, yurak-qon 
tomir kasalliklarining rivojlanish 
xavfining oldini olishga yordam 
beradi. Shuningdek, C vitamini­
ning organizmda siydik kislotasi­

ning keragidan ortiq to‘planishi 
asosida bo‘g‘inlarni zirqiratib 
og‘ritadigan podagra kasalligiga 
qarshi profilaktik vosita sifatida 
foydalanish mumkinligi borasida 
ham tadqiqotlar o‘tkazilgan.

Umuman olganda, C vitamini­
ning inson organizmi uchun bosh­
qa foydalilik jihatlari ham ochilishi 
tabiiy. Askorbat kislotasining biz 
keltirgan xossalarning o‘ziyoq bu 
vitaminning organizmda yetarli 
darajada bo‘lishiga erishishimiz 
sog‘ligimizni mustahkamlashga 
katta yordam  ko‘rsatishi mumkin­
ligidan dalolatdir.

Mutaxassislarning fikricha, ma­
halliy sharoitda yetishtiril­

gan yangi uzilgan 
turli xil meva-
sabzavotlarni har 
kuni 400 gramm 

miqdorida 
iste’mol qilish 

inson 
orga­
nizmining 
biologik 
faol 

moddalar­
ga, vitaminlarga, 

xususan, C vitaminiga bo‘lgan 
talabini ( 80-90 mg) qondiradi. 

Ro‘ziboy NORMAHMATOV, 
Samarqand iqtisodiyot va 

servis instituti 
professori. 

C vitamini “yomon” xolesterinni 
chiqarib tashlaydi

Askorbat kislotasi sifatida malum bo‘lgan C vitamini
ning inson hayotida muhimligi va o‘ziga xosligi bu 
vitaminning inson organizmida sintezlanmasligi va shu 
sababli ovqat bilan birga organizmga yetarli miqdorda 
tushib turishi kerakligi bilan izohlanadi. C vitaminining 
ikkinchi muhim xususiyati uning hayvonot mahsulotlari 
tarkibida juda kam miqdorda bo‘lishi va inson uchun 
asosiy manbai o‘simlik mahsulotlari ekanligi bilan 
tavsiflanadi. Shu sababli ham BMTning Jahon sog‘liqni 
saqlash tashkiloti inson ratsionining 50-60 foizini 
o‘simlik mahsulotlari, asosan sarxil meva va sabzavot-
lar tashkil etishi bo‘yicha tavsiya beradi. 

JAMOAT 
transportida 
o‘zgarishlar bo‘ladi 

NEGA SAVODXONLIK 
DARAJASI PAST?

Ishga joylashishda dastlabki sinov muddati



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

T.SIDDIQOV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
16 348 nusxada chop etildi. Buyurtma 680. Hajmi 2 bosma taboq, bichimi A-2

4 Viloyatdagi 3 ta texnikum, 11 ta kollej, 
11 ta kasb-hunar maktabida 26 turdagi kasb 

o‘rgatilyapti

2023-yil 19-dekabr, 
seshanba

Turmush chorrahalarida

Samariddin hayoti davomida bun­
ga amin bo‘ldi. 

- O‘n besh sotixcha yerim bor, - 
deydi u.

- Yil davomida ikki-uch marta 
hosil olaman. Kuzda piyoz, is­
maloq, sholg‘om, karam va boshqa 
to‘qsonbosti ekinlar eksam, erta 
bahorda sabzi, bodring, kartoshka 
yetishtiraman, hosilni yig‘ishtirib 
olgach, o‘rniga pomidor ekaman. 
Ro‘zg‘ordan ortganini bozorga 
chiqaraman, mahalladoshlar uydan 
olib ketishadi. Narxiga talashib o‘tir­
mayman, boriga baraka. Yana kuzda 
bochka-bochka bodiring, pomidor 
tuzlayman, qish bo‘yi uydan sotiladi. 
Xullas, tomorqa orqasidan qozon 
ham moy, cho‘mich ham.

Samariddinning hovlisida bir qarich 
ham bo‘sh yer yo‘q. Tok, olma, anor, 
xurmo, yong‘oq, shaftoli, gilos, singari 
mevali daraxtlar tartib bilan ekilgan. 
Sigir-buzoq, qo‘y-qo‘zi, echki-uloq­
ning yemishi tomorqadan chiqadi.

Qishloqlarda aholi tasarrufida­
gi tomorqa yerlari katta maydonni 
egallaydi. Davlatimiz bu resurslardan 
unumli foydalanish uchun barcha 
sharoitlarni yaratib bermoqda. 
Samariddinga o‘xshagan tadbirkor 
yurtdoshlarimiz tomorqalarida is­
siqxona, ochiq maydonlarda me­
va-sabzavot, sitrus, rezavor, uzum 
yetishtirib, ro‘zg‘orni ham, bozorni 

ham obod qilishyapti. Qo‘shnim Mir­
jalol katta mashinasida xalqaro yuk 
tashish bilan shug‘ullanadi. Yaqinda 
qashqadaryolik dehqonlar yetishtir­
gan ko‘kat va rezavorlarni Polshaga 
yetkazib berganini aytib qoldi.

Afsuski, tomorqa yeridan hamma 
oilalar ham unumli foydalanyap­
ti deb bo‘lmaydi. Bo‘sh turgan, 
o‘z holiga tashlab qo‘yilgan yerlar 
bor. Kimdir suv tanqisligini, kimdir 
urug‘, ko‘chat muammoligini, kimdir 
bo‘sh vaqti yo‘qligini ro‘kach qiladi. 
Kattagina tomorqa yeri bo‘la turib, 
yo‘qchilikdan ertayu kech nolib yur­
gan yoki bir burda non topish ilinjida 
mardikor bozorda, chet davlatlarda 
musofirlikda yurgan yurtdoshlarimiz 
kammi?

- Albatta, holva degan bilan og‘iz 
chuchimaganidek, quruq gap bilan 
tomorqa yashnab ketmaydi, - deydi 
Samariddin. – Mehnati og‘ir, sabr-
toqat, tadbirkorlik talab qilinadi. 
Yerni, ekinning tilini bilish kerak. 
Vaqtida ekilmasa, vaqtida o‘g‘iti, 
suvi berilib, ishlanmasa, urinish zoye 
ketadi.

Keyingi yillarda tomorqachilar 
suv tanqisligiga duch kelishyapti. 
Lekin buning ham iloji bor. Quduq 
qazilib, nasos yordamida tomchilatib 
sug‘orib foydalanilsa, tomorqaga 
bemalol yetadi.

Tog‘aymurod SHOMURODOV.

Dual ta’limda ta­
labaga o‘qish bilan 
birga amaliyot o‘rga­
tiladi, ya’ni u ikki-uch 
kun nazariy bilim olsa, 
uch-to‘rt kun korxona 
(tashkilot)da mehnat 
qiladi. Buning uchun 
talaba, ta’lim dargohi va 
korxona o‘rtasida uch 
tomonlama shartnoma 
imzolanadi. Ish beruv­
chi korxona talabaning 
mehnatiga yarasha ish 
haqi to‘laydi. 

O‘tgan yildan boshlab viloyatimizdagi 
ayrim kollej va texnikumlarda ham dual ta’lim 
joriy etildi. Joriy o‘quv yilida viloyatdagi 3 
ta texnikum, 11 ta kollej va 11 ta kasb-hu­
nar maktabida 26 ta kasb va mutaxassislik 
bo‘yicha 2249 nafar o‘quvchi dual ta’lim 
shaklida tahsil olmoqda. 

2022-2026-yillarga mo‘ljallangan Yangi 
O‘zbekistonning taraqqiyot strategiyasi­
ni “Insonga e’tibor va sifatli ta’lim yili”da 
amalga oshirishga oid davlat dasturida 
2023-2024-o‘quv yilidan boshlab davlat 
grantlari kollej va texnikumlarning dual ta’lim 
shakli bo‘yicha ham ajratilishi belgilangandi. 
Bu yoshlar uchun yana bir imkoniyat bo‘lib, 
kam ta’minlangan oila farzandlari ham bema­
lol bir kasbni puxta egallashi mumkin.

Bugun dual ta’lim joriy etilgan kollej va 
texnikumlar 536 ta ish beruvchi korxona 
(tashkilot) bilan shartnomalar tuzdi. Rasmiy­
lashtirilgan shartnomalar asosida o‘quvchilar 
korxonalarda kasb o‘rganmoqda. 

Joriy yilning 3-oktabridan boshlab kollej 
va texnikumlarda dual ta’lim shakli buyicha 
1-kurs o‘quvchilariga dars jarayonlari bosh­
landi. Dual ta’lim bo‘yicha ta’lim olayotgan 

o‘quvchilarga korxona va 
tashkilotlardan 611 nafar 
yuqori malakali mutaxas­
sislar biriktirildi.

Germaniya xalqaro ham­
korlik jamiyatining “O‘zbekis­
tonda professional ta’lim 
tizimini isloh qilish va moder­
nizatsiyalash jarayonlarini 
qo‘llab-quvvatlash” loyihasi 
doirasida Samarqand turizm 
va madaniy meros texnikumida 
dual ta’lim joriy etildi.

- Texnikumimiz zamonaviy 
shart-sharoitlarga egaligi 

uchun viloyatda namunaviy professional 
ta’lim muassasasi deb topilgan, - deydi Sa­
marqand turizm va madaniy meros texnikumi 
direktori o‘rinbosari Roziq Fayziyev. - Ger­
maniya xalqaro hamkorlik tashkiloti loyihasi 
doirasida texnikumda non va non mahsu­
lotlari, qandolat va makaron ishlab chiqa­
rish kasbi bo‘yicha dual ta’lim shakli tashkil 
etildi. Shuningdek, texnikumda mehmonxona 
xo‘jaligini tashkil qilish va boshqarish muta­
xassisligi bo‘yicha ham talabalar dual ta’lim­
da tahsil olmoqda. Bugun 80 nafardan ortiq 
talabamiz davlat granti asosida dual ta’limda 
o‘qiyapti. Mutaxassislik bo‘yicha o‘qiyotgan 
talabalar o‘qishini 2-kursdan oliy ta’lim muas­
sasasida davom ettirishi mumkin.

Texnikumda “Renessans Dizayn” XK, “Jom­
boy don mahsulotlari” MCHJ, “Samarqand 
DON” MCHJ, “Mone”, “Avesto” qandolat uylari 
kabi korxonalarning ehtiyojidan kelib chiqib, 
Germaniya tajribasi bo‘yicha dual ta’lim shakli­
da kadrlar tayyorlash yo‘lga qo‘yilgan.

Mansurxon HAMZAYEV,
Oliy ta’lim, fan va innovatsiyalar 

vazirligi viloyat hududiy boshqarmasi
bosh mutaxassisi.

Sharof Rashidov nomidagi Samarqand 
davlat universiteti jismoniy tarbiya 
va sport mashg‘ulotlari nazariyasi va 
metodikasi ixtisosligida ilmiy-peda
gogik kadrlar tayyorlash bo‘yicha 
respublikada yetakchi dargoh hisobla-
nadi. Hozirgi kunda universitetda maz-
kur soha bo‘yicha 9 nafar tadqiqotchi 
tayanch doktorantura bosqichida 
ilmiy-tadqiqot olib bormoqda.

SamDU ilmiy tadqiqotlar boshqarma­
si ma’lumotlariga ko‘ra, 2020-2023-yillarda 
universitetning 6 nafar ilmiy izlanuvchisi falsafa 
doktori (PhD) ilmiy darajasiga ega bo‘lgan. 

Hozirgi kunda Farrux Ahmedov milliy sport 
turi hisoblangan kurashni xorijiy mutaxassislar­
ga o‘qitish, xalqaro tajriba asosida kurash mu­
taxassislari tayyorlash bo‘yicha doktorlik dis­
sertatsiyasi ustida ilmiy izlanish olib bormoqda. 
E’tiborlisi, izlanuvchining ilmiy tadqiqot natijasi 
asosida O‘zbekiston Respublikasi intellektual 

mulk agentligi tomonidan patent berilgan.
- 16 yoshimdan kurash bilan shug‘ullana­

man, - deydi F.Ahmedov. – Ota-bobolarimiz­
dan meros bu sport turi ilk marta yurtimizda 
paydo bo‘lgan va 3,5 ming yillik tarixga ega. 

Uni davom ettirish, avlodlarga yetkazish va 
dunyo maydoniga olib chiqish  maqsadida ikki 
yil oldin ilmiy izlanishga qo‘l urganman. Milliy 
kurashni xorijlik mutaxassislarga, kurash mu­
rabbiylari va hakamlariga o‘rgatish maqsadida 
respublikada ilk marta maxsus “www.learn-ku­
rash.uz” o‘quv platformasini ishlab chiqdik. 

Hozirgi kunda bu platforma o‘zbek, ingliz, 
arab va fransuz tillarida faoliyat ko‘rsatmoq­
da. Platformada ma’lumotlar uch qismdan 
iborat. Birinchi qismda kurash va uning kelib 
chiqish tarixi, ikkinchi qismda kurash texnikasi 
asoslari, uchinchi qismda kurash usullari o‘rin 
olgan. Bugunga qadar 130 dan ortiq mamlakat 
mutaxassislariga ana shu platforma orqali ku­
rash bo‘yicha bilim va tajriba o‘rgatdik. 

F.RO‘ZIBOYEV.

- Sohangiz matematik 
bo‘lgani uchun shu savolni 
bergandim. Javobi oddiy – 
katta maosh oluvchi kasb 
egalari cho‘ponlar edi. Hali 
taraqqiyot bo‘lmagan o‘sha 
qit’ada qanday soha avjida 
bo‘lgan, albatta, chorvachilik. 
U davrlarda hali maktablar 
bo‘lmagan, hamma ham sanoq­
ni bilmagan.  

To‘g‘risi, farzandim oldida 
uyalib qoldim. Darhaqiqat, hayot 
yaralibdiki, uning bosh mazmuni, 
davomiyligi, qonuniyati matema­
tika bilan bog‘liq. Kunlar, oylar, 
yillarning aylanish davri, vaqt hi­
sobi matematik amallarga bog‘liq. 

Mutaxassislarning ta’kidlashicha, 
matematikani yaxshi o‘zlashtirgan 
bolaning tahliliy va mantiqiy fikrlash 
darajasi yuqori bo‘ladi. Uning na­
faqat misol va masalalar yechishida, 
balki hayotidagi turli vaziyatlarda ham 
tezkorlik bilan qaror qabul qilishi, 
muhokama va muzokara olib borishi, 
ishlarni bosqichma-bosqich bajarishi 
kabi qobiliyatlarini o‘zida shakllan­
tiradi. E’tibor qilsangiz, matematika 
fanini yaxshi o‘zlashtirgan bolaning 
rejalashtirgan ishlari katta ehtimol 
bilan o‘ngidan keladi. Shuningdek, 
matematiklarga xos fikrlashi uni ke­
lajakda amalga oshirmoqchi bo‘lgan 
ishlari, tevarak-atrofda sodir bo‘layot­
gan voqea-hodisalar rivojini bashorat 
qilish darajasiga olib chiqadi. 

Matematikaning hayotimizda tut­
gan o‘rni beqiyos. Buni inobatga ol­
gan holda, mazkur fan boshlang‘ich 
ta’limdanoq o‘rgatib boriladi. Yur­
timizda barcha aniq fanlar qatori 
matematika ta’limini zamon talablari 
asosida takomillashtirib borish, uni 
o‘qitishda eng so‘nggi pedagogik 
va innovatsion usullar, multimedia 
vositalari hamda axborot-kom­
munikatsiya texnologiyalarini joriy 
etishga katta e’tibor qaratilmoqda. 
Ayniqsa, o‘quv fanini akademik bilim 
berishdan ko‘ra ko‘proq hayot bilan 
bog‘lash, amaliy misol va masalalarni 
yechish, o‘quvchilarni mustaqil izla­
nish, o‘qib-o‘rganishga jalb etishning 
ahamiyati beqiyos. 

Dars jarayonida o‘quvchi o‘zini 
majburan partaga mixlab qo‘ygandek 
his etmasligi, aksincha, o‘zi bilmagan 

holda 
mashg‘ulotlarga katta 

ishtiyoq, kuchli xohish bilan qat­
nashishiga erishish lozim. Matematik 
bilimlar nafaqat baho olish uchun 
savol-javoblar yoki imtihonlarda, balki 
uyda, ish jarayonida, sport va san’at 
bilan shug‘ullanishda, savdo-sotiq, 
oldi-berdi – hayotning har bir lahzasi­
da o‘quvchiga naf berishini u chuqur 
anglab yetishi muhim. Buning uchun 
esa mazkur fan o‘qituvchisi o‘tayot­
gan mavzularini bevosita hayot bilan 
bog‘lab, biror misol yoki masala, 
topshiriqlarni turmushdagi oddiy vazi­
yatlar yordamida yechishga o‘rgatishi 
zarur. Bu kabi misollarni keltirish bi­
lan bir qatorda, pedagog o‘z o‘quv­
chilarini mustaqil izlanish, tadqiqot 
olib borish, o‘zi ham ana shunday 
qonuniyatlarni ongli ravishda topish­
ga jalb qilishi katta foyda beradi. Shu 
bilan birga, bugungi kunda elektron 
qurilmalar hayotimizga chuqur kirib 
keldi, deyarli har bir uyda kompyuter, 
internet, mobil telefonlar, smartfon 
va planshetlar mavjud. Matematik 
hisob-kitoblarni ular yordamida oson­
gina bajarish mumkin.

Hatto eng murakkab tenglamalar­
ni ham onlayn yechish yoki bu 
jarayonga dunyoning istalgan nuqta­
sidagi matematika bilimdonini jalb 
qilsa bo‘ladi. Bu esa ayrim o‘quv­
chilarda noto‘g‘ri tushunchalarning 
shakllanishiga olib kelmoqda. Bu 
fan menga nega kerak, hisob-kitob 

bo‘lsa, ana kompyuter yoki tele­
fonimda yechib olaman, shungayam 
boshimni qotirishim shartmi, deya 
mustaqil amallarni bajarmay qo‘ya­
di. Bu kabi holatlarning oldini olish 
ham bugungi kun matematika o‘qitu­
vchisi gardaniga tushadi. Xo‘sh, 
o‘quvchilarni fikriy dangasalik, aqliy 
ishyoqmaslikdan qanday qilib qutqa­
rish, ularni zamonaviy texnologiyalar­
ga qaramlikdan qay yo‘l bilan asrash 
mumkin? Bu borada aytish kerak 
bo‘lgan eng muhim masala o‘quvchi­
larga hayotda turli vaziyatlar bo‘li­
shi, elektron qurilmalar ham kishiga 
pand berishi, internet o‘chib qolishi, 
smartfonning quvvati tugashi mum­
kinligini aytish maqsadga muvofiq. 

Inson egallagan bilimlarni hech 
kim, hech qachon tortib 

ololmaydi. Shu bilan 
birga, zamonaviy tex­
nologiyalar imkoniyat­
larini butunlay inkor 
etib bo‘lmaydi. Ayrim 
o‘rinlarda muayyan 
mavzular zamonaviy 
elektron qurilmalar bilan 
tushuntirilsa, o‘quv­
chilar o‘zlariga yaxshi 
tanish va qiziq bo‘lgan 
ma’lumotlarni zarur va 
foydali bo‘lganlari bilan 
bog‘langan holda eslab 
qolishlari mumkin. Bu 
xotirani mustahkam­
lashda qo‘llaniladigan 
mnemonikaning ayni 
o‘zidir. Masalan, smart­

fonlarda matematika, 
geometriya qoidalaridan foydalanib 
chiroyli, ta’sirli suratga olish mum­
kin. O‘quvchilarga parallel chiziqlar 
haqida tushuntirish berayotgan 
vaqtda rassomchilik, fotografiya va 
dizaynda qo‘llaniladigan “uchdan bir 
qism” qoidasi haqida ham ma’lumot 
bersa bo‘ladi. Uning asosiy mohiyati 
shundaki, rasmga olayotgan vaqtda 
ekran tasvir ikkita gorizontal va ikkita 
vertikal parallel chiziqlar bilan asosiy 
uch qismga bo‘linadi (barcha smart­
fonlar kamerasi sozlamasida maz­
kur imkoniyat o‘rin olgan). Tasvirga 
olinayotgan markaziy obyekt umumiy 
ekranning uchdan bir qismini egal­
lashi hamda mazkur chiziqlar bilan 
ustma-ust yoki chiziqlar kesishmasi­
da joylashgan bo‘lishi lozim. 

Xulosa qilib aytganda, bugungi 
zamon o‘quvchisini zamon talablari 
asosida o‘qitish lozim. Zero, yangi 
texnologiyalar zamonida dunyoga 
kelayotgan o‘g‘il-qizlar o‘zining bir 
qator umumiy sifatlari bilan ajralib 
turadi. Turmush tarzimiz, qiziqish va 
xohish-istaklarimiz global makonda 
qariyb o‘xshash tus olayotgan bir 
vaqtda kechagi o‘qitish usullari bilan 
maqsadga erishib bo‘lmaydi. Zamon 
bilan hamqadam rivojlanib borganda­
gina yuksak intellektual avlodni tarbi­
yalash imkoniga ega bo‘lamiz. 

Luiza KARIMOVA,
Urgut tumanidagi 1-kasb-hunar 

maktabining matematika fani 
o‘qituvchisi.

Oyoq ostidagi xazina
Ona yer… Zaminni bekorga 
onaga qiyos qilmaymiz. Nega-
ki, u tom ma’noda ona kabi 
bizni boqadi, kiyintiradi. Ter 
to‘kib mehnat qilsang, e’zoz
lasang, muhtojlikdan qutqara-
di, xazinasi eshigini ochadi.
Samariddin hayoti davomida 
bunga amin bo‘ldi. 

Respublikamizda o‘rta bo‘g‘in kadrlarining malakali, salohiyatli, o‘z kasbi
ning ustasi bo‘lishida dual ta’limning o‘rni katta. Shuning uchun yurtimizda 
2021-2022-o‘quv yilidan professional ta’lim tizimiga dual ta’lim joriy etila 
boshlandi. Dual ta’lim rivojlangan davlatlar amaliyotida tajribadan o‘tgan 
bo‘lib, mamlakatimiz Germaniya tajribasi asosida ushbu ta’limni amaliyotga 
tatbiq etmoqda.

Talabalarga dual ta’lim 
shaklida davlat granti ajratildi

O‘quvchilarni fikriy 
dangasalikdan qanday 
qutqarish mumkin?

Yaqinda farzandim bir savol berdi:
- Ayting-chi, ilk Yevropa davlatlarida hali ilm-fan, umuman, taraqqiyot 
bo‘lmagan davrlarda bir kasbga faqat sanoq sonni, hech bo‘lmagan-
da, o‘ngacha sanashni bilgan kishilarni ishga olishgan. Gap shundaki, 
o‘sha davrlarda bu kasbga to‘lanadigan maosh boshqa turdagi barcha 
kasblardan ancha yuqori bo‘lgan va buni hatto boylar ham orzu qilish-
gan. Hozirgi davrimizga kelib esa odamlar bu kasbdan uyalishadi. O‘sha 
kasb qanaqa edi? 
O‘ylanib qoldim. Ancha fikr yuritdim, uch-to‘rt javobni aytdim. “Imtihon 
oluvchim”dan faqat “yo‘q” javobini oldim.

KURASH 3,5 MING 
YILLIK TARIXGA EGA

UCH O‘GIT
Odam faqat diyonatli, ilm-
li bo‘lsagina o‘z iymonini, 
millati sha’nini va milliy 
qadriyatlarni asrash uchun 
kurasha oladi.

* * *
Halol, ilmli insonlar dinga 
ham, dunyoga ham mukkasi-
dan tushib berilib ketmay-
dilar. Bundaylar ikki dunyoda 
ham xor-zor bo‘lishmay-
di. Chunki har narsaning 
me’yorini bilishadi.

* * *
Kishi o‘zida yo‘q narsani 
birovga bera olmaydi. Mi-
sol uchun, agar onaning 
o‘zi odobli bo‘lmasa, u 
bolasiga tarbiyani qayer-
dan olib beradi? Demak, 
har bir erkak kishi bo‘lajak 
bolasining onasini tanlash-
da hushyon bo‘lishi zarur.

Mamayunus PARDAYEV,
professor.


